
Pali-uni itu-Bunun-tuza tu elqgumisan

Na muskun ata miliskin i itu-Bunun-tuza ka elgumisan tu maku-aq a
nanu ka; tangus ang ata muskun miliskin i issia taki-ludia bunun tu
elgumisan, ma-ag sia taki-ludia tu bunun a elqgumisan a patasan amin haan
tekigabas sisipulun tu petasan ta, maszang amin nenka tu asa tu sanasia
sinpatumantuk ta kuzakuza, ma-aq a angelu ka anpukun a sikopa tu bunun
tu siza-a amin i batu labatu tepataz istaa tu, ma-aq ata amin a Bunun-tuza
siduq tu asa kapimopa sintataqu tu samu ta kuzakuza ka na tudiip masihal
miqumis haan dalaq nastu ti, ma-aq is heza ka ikmuli ki samu ta ka ni-i amin
piqumisun, mopa na ki’haz 1 tastulumaq nait tastusiduq, paaq pu-un asa tu
kapimopa matusuqtis i is-atusasamu ti.

Ma-ag a taki-ludia bunun a sia lhuva Tamadaza pakahaan nas-Musis ta
pataqu nai ta tu mopamopa sia taki-ludia tu bunun a sinpakapimaupa, uu ka
kapimopa-un i taki-ludia tu bunun; ma-aqg nai ta ka elqumisan a sia
tekigabas a sisipulun tu petasan ta, ma-aq mita Bunun-tuza ka elqumisan a
mopa ta amin tu sia melangabasan tu elqumisan ta, maszang amin tu issia
Tamadaza sinpekahaan melantangus sintaqu tu is-atusasamu ta, tis-uni ata
ka Bunun-tuza sidug tu kapimopa ki is-atusasamu ta ka, paaq pu-un min-uni

ata Bunun-tuza tumananu-un tu masisihal tu miniqumis.

Ma-ag al-uka ka is-atusasamu kun a nepas almaku-ag ata lopa ko,
nepas ni-i tu na lusga palingageu mapapataz i bunun mapakadikla, uka tu
tikis a elisvala-an. Maku-aq in lopa ko ka Bunun-tuza ki? Mopa tupa in tu
uka in a samu ka, katmang in palasasamu, nait palingeu, ma-asqaz i bunun,
minpakadikla in, tutuza tu kelakinang, paaq pu-un asa ata tu sisugesun a is-
atusasamu kun makusia, na maqtu ka Bunun-tuza musugis minmaszang
gabas ang a elqumisan.

Ni-i ka elqumisan un lusga na mapindikla bunun, sasogbung ata ki
elgumisan tun i, ma-aq a elgumisan un a na ispinsihal i tastusidug tu bunun
ta, ma-aq is kapimopa ta ata ka na magtu is-insihal i tastusidug ta tu bunun,
na magtu ka tastusidug tu bunun mapakadedaz, mapakasihal, mapa-
Indangazdangaz, mapanahiavhiav, simaq a uka-an i nakonun a mapasaivsaiv
ata, mopa ta ata gabas, ni-i tu makisung, maqtu ata mapinvai, minmantuka
ata, musugesa maszang gabas tu mapakasalpu ka tastusidug tu bunun, uu ka
na tudiip ata ka Bunun-tuza medadaza, na uka bunun a samatemang mita, na

samasqing amin a duma sidug tu bunun un.

